
Azərbaycan Respublikası Ədliyyə Nazirliyinin Tibb Baş İdarəsi
2021-ci ildə rentgen plyonkalarının, cərrahi, stomatoloji, dezinfeksiyaedici 

və digər istismar materiallarının satın alınması ilə əlaqədar

AÇIQ TENDER ELAN EDIR
Açıq tenderdə iddiaçı qismində mik-

ro, kiçik və orta sahibkarlıq subyektləri 
iştirak edə bilərlər.

Tender iştirakçılarına təklif edilir 
ki, dövlət satınalmalarının https//www.
etender.gov.az/ vahid internet portalı-
na (portal) elektron imzaları vasitəsilə 
daxil olsunlar və tender haqqında ətraflı 
məlumatı əldə etsinlər. Müqaviləni 
yerinə yetirmək üçün tender iştirakçıları 
lazımi maliyyə və texniki imkanlara malik 
olmalıdırlar. Tenderdə iştirak etmək 
istəyən təşkilatlar müəyyən məbləğdə 
iştirak haqqını aşağıda göstərilən he-
saba köçürdükdən sonra Azərbaycan 
dilində tərtib olunmuş tenderin əsas 
şərtlər toplusunu dövlət satınalmalarının 
vahid internet portalı vasitəsilə əldə edə 
və müsabiqə üçün təkliflərini təqdim edə 
bilərlər.

İddiaçılar iştirak haqqını aşağdakı 
hesaba köçürməlidirlər:

Tenderdə iştirak haqqı 200 manatdır.
 İştirak haqqı heç bir halda geri 

qaytarılmır.
Təşkilatın adı- 9 Saylı Xəzinə İdarəsi
H\h- AZ31C-

TRE00000000000002478301
VÖEN- 1400421021
Bank- DXA
Kod-210005
M/h AZ-

41NABZ01360100000000003944
SWIFT:CTREAZ22
Büdcə təsnifatının kodu- 142340 
Büdcə səviyyəsinin kodu- 7 
İddiaçılar tenderdə iştirak üçün aşa-

ğıdakı sənədləri təqdim etməlidirlər: 

- tenderdə iştirak haqqının 
ödənilməsi barədə bank sənədi;

- tender təklifi (zərflərin açıldığı 
tarixdən sonra ən azı 30 (otuz) bank 
günü qüvvədə olmalıdır);

- tender təklifi dəyərinin 1 (bir) faizi 
həcmində bank təminatı (zərflərin açıldı-
ğı tarixdən sonra ən azı 60 (altmış) bank 
günü qüvvədə olmalıdır);

- vergilərə və digər icbari ödənişlərə 
aid yerinə yetirilməsi vaxtı keçmiş 
öhdəliklərin olmaması haqqında müva-
fiq vergi və sosial müdafiə orqanından 
arayış;

- iddiaçının son 1 (bir) ildəki fəaliyyəti 
haqqında dövlət orqanları tərəfindən 
təsdiq olunmuş maliyyə hesabatı;

- iddiaçının son 1 (bir) ildəki maliyyə 
vəziyyəti haqqında bank arayışı; 

- iddiaçının ilkin qeydiyyat 
sənədlərinin və onlara edilmiş əlavə 
və düzəlişlərin müvafiq qaydada 
təsdiqlənmiş surətləri (iddiaçının tam 
adı, hüquqi statusu, nizamnaməsinin 
qeydiyyatdan keçdiyi ölkə və əsas 
fəaliyyət yeri göstərilməklə) və 
rekvizitləri;

- tender təklifini və satınalma 
müqaviləsini imzalamaq səlahiyyətinə 
malik olan şəxsin səlahiyyətlərini təsdiq 
edən sənəd;

- iddiaçının analoji işlər üzrə iş 
təcrübəsini təsdiq edən sənədlər;

- digər sənədlər (tenderin əsas 
şərtlər toplusunda göstərilən bütün digər 
sənədlər).

 Sənədlər Azərbaycan dilində 
tərtib olunmalıdır (xarici dildəki tender 

sənədləri Azərbaycan dilinə tərcümə 
edilməlidir). Mətnlər arasında fərq 
aşkar olunarsa, üstünlük Azərbaycan 
dilində tərtib edilmiş mətnə veriləcəkdir. 
İddiaçılar tenderlə bağlı sualları portal 
vasitəsilə satınalan təşkilata ünvanlaya 
bilərlər. 

Tenderlə əlaqədar istənilən məlumatı 
almaq üçün aşağıdakı şəxsə müraciət 
etmək olar. 

Əlaqələndirici şəxs- Emin Əliyev.
Ünvan- Bakı şəhəri, Nərimanov rayo-

nu, Ceyhun Hacıbəyli küçəsi 16 və 18. 
Telefon- +994124933632 ; Faks: 

+994124933632.
E-mail: pharm_emin824@mail.ru 
İddiaçılar öz təkliflərini əsas şərtlər 

toplusunda göstərilən müddəalara uy-
ğun olaraq hazırlamalı, tenderdə iştirak 
üçün sənədləri (tender təklifi və təklifin 
bank təminatı istisna olmaqla) 24 fevral 
2021-ci il saat 18.00-a, tender təklifini və 
təklifin bank təminatını isə 4 mart 2021-ci 
il saat 18.00-dək portal vasitəsilə təqdim 
etməlidirlər. 

İddiaçıların tender təkliflərinin açılışı 
5 mart 2021-ci il saat 11.00-da dövlət 
satınalmalarının vahid internet porta-
lında virtual iclas formatında aparıla-
caqdır.Elektron satınalmanın hər bir 
iştirakçısı onların təkliflərinin açılışını 
və qiymətləndirilməsini elektron portal 
vasitəsilə izləyə bilər. 

QEYD-tenderdə iştirak, tenderin 
qiymətləndirilməsi və digər bütün pro-
sedurlar yalnız elektron qaydada portal 
vasitəsilə aparılır.

Tender komissiyası

Azərbaycan Respublikası Ədliyyə Nazirliyinin 
Məhkəmə Ekspertizası Mərkəzi 

kartriclərin satın alınması ilə əlaqədar 
AÇIQ TENDER ELAN EDIR

Müqaviləni yerinə yetirmək 
üçün tender iştirakçıları lazımi 
maliyyə və texniki imkanlara malik 
olmalıdırlar.

İddiaçılar 146.00 (bir yüz qırx 
altı) manat məbləğdə iştirak haqqı-
nı (ASAN ödəniş vasitəsilə) aşağı-
da göstərilən hesaba köçürdükdən 
sonra Azərbaycan dilində tərtib 
olunmuş tenderin əsas şərtlər top-
lusunu dövlət satınalmalarının va-
hid internet portalı vasitəsilə əldə 
edə və müsabiqə üçün təkliflərini 
təqdim edə bilərlər.

Əlaqələndirici şəxs –Rauf 
Kərimov, əlaqə telefonu 
+994703820707.

 Azərbaycan Respublikası 
Ədliyyə Nazirliyinin Məhkəmə Eks-
pertizası Mərkəzi

VÖEN- 1700326621
H\h- AZ34CTRE 

00000000000002088501
Fond -7
 Maddə - 142330. Tender xərci
Dövlət Xəzinədarlığı Agentliyi
Kod- 210005
VÖEN- 1401555071
M/h- AZ41NABZ 

01360100000000003944
S.W.İ.F.T BİK CTREA22
İştirak haqqı heç bir halda geri 

qaytarılmır. 
İddiaçılar tenderdə iştirak 

üçün aşağıdakı sənədləri təqdim 
etməlidirlər:

- tenderdə iştirak etmək üçün 
yazılı müraciət;

- tenderdə iştirak haqqının 
ödənilməsi barədə bank sənədi;

- tender təklifi (zərflərin açıldı-
ğı tarixdən sonra ən azı 20 bank 
günü qüvvədə olmalıdır);

- tender təklifi qiymətinin 1 (bir) 
faizi məbləğində bank təminatı 
(təklif zərfləri açıldığı gündən 
sonra ən azı 60 bank günü ərzində 
qüvvədə olmalıdır);

- Azərbaycan Respublikasında 
vergilərə və digər icbari ödənişlərə 
aid yerinə yetirilməsi vaxtı keçmiş 
öhdəliklərin olmaması haqqında 
müvafiq vergi orqanından arayış;

- iddiaçıların son bir ildəki 
fəaliyyəti haqqında vergi orqanları 
tərəfindən təsdiq olunmuş maliyyə 
hesabatının surəti;

- iddiaçıların son bir ildəki 
maliyyə vəziyyəti haqqında bank 
arayışı;

- iddiaçıların tam adı, hüquqi 
statusu, nizamnaməsi, qeydiyyat-
dan keçdiyi ölkə və rekvizitləri;

- iddiaçıların son bir ildə analoji 

işlər üzrə təcrübəsi və potensial 
imkanları haqqında məlumat.

Sənədlər Azərbaycan dilində, 
2 nüsxədə (əsli və surəti) tərtib 
olunmalıdır (xarici dildəki tender 
təklifləri Azərbaycan dilinə tərcümə 
edilməlidir). Üstünlük Azərbaycan 
dilinə veriləcəkdir.

Tender proseduru “Dövlət 
satınalmaları haqqında” Qanuna 
uyğun keçiriləcəkdir.

İddiaçılar tenderdə iştirak üçün 
yuxarıda göstərilən sənədləri (ten-
der təklifi və bank təminatı istisna 
olmaqla) 2021-ci il fevralın 18-i 
saat 17.00-a, tender təklifini və 
bank təminatını isə 2021-ci il fevra-
lın 26-sı saat 17.00-a qədər portal 
vasitəsilə təqdim etməlidirlər.

İddiaçıların tender təkliflərinin 
açılışı 1 mart 2021-ci il saat 17.00-
da dövlət satınalmalarının vahid 
internet portalında aparılacaqdır.
Elektron satınalmanın hər bir işti-
rakçısı onların təkliflərinin açılışını 
və qiymətləndirilməsini elektron 
portal vasitəsilə izləyə bilər. 

QEYD–tenderdə iştirak, ten-
derin qiymətləndirilməsi və digər 
bütün prosedurlar yalnız elektron 
qaydada portal vasitəsilə aparılır.

Tender komissiyası

“Mətbəx-Mebel” ASC 
səhmdarlarının nəzərinə!

18 mart 2021-ci il saat 16.00-da “Mətbəx-
Mebel” ASC (bundan sonra cəmiyyət adlana-
caq) səhmdarlarının Abşeron rayonu, Xırdalan 
şəhəri, H.Əliyev prospekti 17 nömrəli ünvanda 
növbədənkənar ümumi yığıncağı keçiriləcəkdir.

Yığıncağın gündəliyi:
1. Cəmiyyətə yeni direktorun təyin edilməsi .
2. Cəmiyyətin nizamnaməsinin yeni redaksi-

yada təsdiqi.
3. Cəmiyyətin mühasibat balansının, 

mənfəət və zərər hesabatlarının təsdiqi.
4. “Mətbəx Mebel” ASC-nin MMC-yə 

çevrilməsi.
5. Cəmiyyətin səhmlərinin dövriyyədən 

çıxarılması.
6. Digər məsələlər.
Ümumi yığıncağın gündəliyinin materialla-

rını və yığıncağın gündəliyinə aid məsələlərlə 
bağlı təklifləri əldə etmək üçün həftənin birinci 
və üçüncü günləri saat 10.00-dan 13.00-dək 
“Mətbəx Mebel” ASC-nin Abşeron rayonu, Xırda-
lan şəhəri, H.Əliyev prospekti 17 nömrəli ünvana 
müraciət etmək olar.

Rəhbərlik

Hərbi Polis İdarəsi 
dəftərxana və təsərrüfat xərcləri maddəsi 

üzrə malların satın alınması üçün  
kotirovka sorğusu elan edir

Zərflər 2 fevral 2021-ci il saat 10.00 - da açılacaqdır.
Əlaqələndirici şəxs- Mirseyid Eyvazov, telefon- 055 302 82 00.
Ünvan- Bakı şəhəri, Binəqədi rayonu, Biləcəri qəsəbəsi, 
Natəvan küçəsi 1.

B İ L D İ R İ Ş
Azərbaycan Milli Elmlər Akademiyası İşlər İdarəsinin tender ko-

missiyası bildirir ki, 2021-ci ildə AMEA-nın Bakı şəhəri, Hüseyn Cavid 
prospektində yerləşən Akademiya şəhərciyində mühafizə xidmətinin 
satın alınması məqsədilə 2021-ci il yanvarın 7-də keçirilmiş açıq tender 
prosedurunun nəticələrinə əsasən “Alov-Mühafizə” Məhdud Məsuliyyətli 
Cəmiyyəti qalib elan edilmiş və həmin təşkilatla müvafiq satınalma 
müqaviləsi bağlanılmışdır.

Tender komissiyası

H.Harmancı onu da qeyd edib ki, 
ehtiyatı əldən vermək olmaz: “Keçən 
yaz və yay aylarında həm dünyada, 
həm də Azərbaycanda koronavirusa 
yoluxma sayında azalma olmuşdu. 
Ancaq bu yaz və yay aylarında eyni 
şeyi görməyə bilərik. Çünki yoluxma 
sayları çox artıb. Bu həftə ərzində 
dünyada COVID – 19-a yoluxma 
sayı 100 milyonu ötdü. Artıq o qədər 
insan yoluxub ki, diqqətli olmasaq, 
yay və yaz aylarında azalma olmaya 
bilər. Gigiyena qaydalarına əməl 
etmək lazımdır, çünki hələ COVID 
bitməyib və təkrar gələcək”.

Bu virus elə bəladır ki, digər 
xəstəliklər kimi müalicədən sonra 
normal həyata dönmək mümkün 
olmur. Sağaldıqdan sonra koro-
navirusun insan orqanizmində 
fəsadlar göstərməsi mütəxəssislər 
tərəfindən dəfələrlə deyilib. Ürəkdə, 
qaraciyərdə, beyində dəyişiklk 
yarandığını həkimlər dönə-dönə 
təsdiq edirlər. Orqanlara dəyən 
böyük zərbələrdən biri də yuxu 
rejiminin pozulması, yuxunun qeybə 
çəkilməsidir. Demək olar, 90 faiz 
koronavirus xəstələri sağalandan 
sonra da aylarla yuxusuzluqdan 
əziyyət çəkirlər. Azərbaycanda 
da nevropatoloqlara ən çox bu 
şikayətlərlə müraciət edirlər. 
Xəstələr bildirirlər ki, səhərə qədər 
yatmır, hətta gündüz də yuxuları 
gəlmir, bəziləri artıq xroniki yuxusuz-
luq, yəni 1– 2 sutka yatmamaqdan 
əziyyət çəkir, standart sakitləşdirici 
və dərmanlar kömək etmir. Rusiyalı 
nevropatoloqlar qeyd edirlər ki, son 
20 ildə yuxusuzluq şikayəti ilə gələn 
bu qədər xəstə görməyiblər. “Hər 10 
xəstədən 5-də bu problem var. Və 
bu 5 xəstənin 3-ü mütləq koronavi-
rus keçirənlər olub”.

Nervopatoloq Nərmin Muxtarova 
bildirir ki, bunun müxtəlif səbəbləri 
var. Koronavirusun sinir və qan da-
mar sisteminə, beyinə təsiri, xəstəlik 
zamanı hərarətin dəyişməsi və be-
yinin toxumalarının müəyyən qədər 
yüklənməsi, termorequlyasiyanın 
pozulması, stress, qorxu və təşviş 
kimi əlamətlər bu səbəblərdəndir. 

Koronavirus xəstələrində reaktiv 
insomniya baş verir. Yəni infeksion 
xəstəlikdən sonra xəstə həftədə 3 
gün normal yata bilmir. Vaxtında 
müalicə olunmadıqda bu, xroniki 
hala keçir.

Bunu aradan qaldırmaq üçün ilk 
növbədə nevropatoloqa müraciət 
etmək, tövsiyə edilən xüsusi resep-
turalı dərmanlar və melotonin tərkibli 
preparatlar qəbul etmək lazımdır. 

Bununla birgə, qida qəbuluna diqqət 
yetirməli, bəzi qaydalara əməl 
etmək tövsiyə edilir. Orqanizmi 
elə möhkəmləndirmək lazımdır ki, 
virusa yaxalananda, canımızı ondan 
daha tez və az zərərlə qurtaraq. 

1. Çay və qəhvə ancaq səhər 
içilə bilər. Saat 17:00-dan sonra 
içməyin. Axşama yalnız su, süd, 
çobanyastığı çayı içə bilərsiniz.

2. Yağlı qidaları azaldın. Bu 
beyini daha da yorur.

3. Özünüzü güclə yatmağa 
məcbur etməyin. Əgər yerinizə uza-
nıb, yenə yuxum yoxdur, necə edim 
ki, yatım desəniz, yuxunuz daha da 
qaçacaq.

4. Yatmazdan əvvəl yarım saat 
gəzin.

5. Gündüzlər yatmayın. Yuxunu 
mütləq rejimə salın.

6. Yataq otağı tam qaranlıq və 
sərin olmalıdır.

N.Muxtarova bildirir ki, bu 
şərtlərə əməl edənlərdə yuxu tam 
olmasa da, müəyyən qədər bərpa 
olunur. 

Koronavirus pandemiyası 
zamanı immuniteti möhkəmlətmək 
üçün hamıya məlum məşhur vitamin 
və minerallarla yanaşı yeni bir 
maddənin də adı çəkilib. Əslində 
maddə özü yeni deyil, sadəcə haq-
qında çox danışılmayıb. Bu, kverse-
tin bitki birləşməsi olan flavonoiddir 
və o, güclü antioksidant təsirə 
malik olmaqla, sərbəst radikalları 
zərərsizləşdirir.

Mütəxəssislər kversetinin 
orqanizmə faydalarından söz 
acaraq bildirirlər ki, bu, bədəndən 
iltihabı götürür, ürək xəstəliklərinin 
və xərçəngin qarşısını ala bi-

lir. Beyində yaddaş pozulması, 
qocalıq demensiyası, alsgeymer 
xəstəliyinin yaranmasını əngəlləyir, 
allergiyanı zəiflədir, immuniteti 
dəstəkləyir, bağırsaqlara pre-
biotik kimi təsir edir. Həmçinin 
müəyyənləşdirmişlər ki, kversetin 
C vitaminin mənimsənilməsini 
sürətləndirir, sinkə dəstək olur. Bir 
sıra viruslar zamanı, o cümlədən 
herpes, tənəffüs yolları infeksiyaları, 

qrip və digər yoluxucu xəstəliklərdə 
orqanizmin bərpasına kömək 
edir. Kversetinin bir xüsusiyyəti 
də hüceyrələrdə yeni energetik 
stansiyalar – mitoxondriyaların 
hasilini artırmaq və beyinin qavrama 
qabiliyyətini yülsəltməkdir.

Siçanlar üzərində aparılan 
təcrübə göstərir ki, kversetin 
alsgeymer xəstəliyinin markerini 
azaldır, ömrü uzadır. Təəssüf ki, 
belə tədqiqat insanlar üzərində hələ 

aparılmayıb.
Kversetinin gündəlik dozası 

böyüklər üçün 10 – 40 milliqramdır. 
Çox tərəvəz və meyvə yeyənlərdə 
bu miqdar yüksək olur. Bir boşqab 
tərəvəz, 500 qram meyvə yeməklə, 
orqanizm 250 – 300 milliqram 
kversetin almış olur. Kversetin 
əsasən qırmızı, eyni zamanda , 
şalot soğanda (marketlərdə var), 
qırmızı alma və üzümdə, qoz və 

badamda, qarabaşaqda, çayda var. 
Həmçinin brokkoli, bütün kələm 
növləri, pomidor, bolqar bibəri də 
kversetinlə zəngindir. Qeyd edək 
ki, tərəvəzlərdə, məsələn, kələmdə 
olan kversetini orqanizm yaxşı 
mənimsəsin deyə, zeytun yağı ilə 
qarışdırıb yemək tövsiyə olunur. 
Buna görə də, heç olmazsa, bu 
gündən etibarən, orqanizmə bol 
miqdarda kversetin daxil olmasını 
tənzimləməyə çalışmaq lazımdır. 

Ümumiyyətlə, koronavirusa qarşı 
mübarizədə qidalanmanın böyük 
əhəmiyyəti var.

“Virusun lipid qatını əridən 
turş yeməklərdir: limon, avokado, 
sarımsaq, ananas, kivi, portağal. İm-
muniteti virusa qarşı möhkətlətmək 
üçün tövsiyə etdiyim məhsullarla 
qidalanmaq sizi və ailənizi nəinki ko-
ronavirusdan, bir çox xəstəliklərdən 
qorumuş olar”. Bu fikirləri isə Alma-
niya “Beynəlxalq Humanitar Tibbi 
Yardım” təşkilatının Azərbaycan 
üzrə rəhbəri, Amerika MİR Humani-
tar Tibb Cəmiyyətinin sədri, hazır-
da Almaniyada çalışan professor 
Ağabəy Azərbaycani koronavirusa 
qarşı qidalanma tövsiyələrini təqdim 
edərkən deyib.

Professorun antivirus qidalar 
onluğuna daxil olanlara diqqət 
etsək, onların əksəriyyətinin anti-
oksidant olduğunu görərik. Zəngin 
vitamin mənbəyi olan papayyada 
gündəlik C vitamini dozası yetərli 
qədərdir. Bu meyvə əzələ kütləsini 
artırır, tərkibində A, B vitaminləri, 
fol turşusu var. Sarımsaq və 
soğan soyuqdəymə, iltihab, virus-
lu xəstəliklər zamanı xolesterolu, 
təzyiqi normallaşdırır, parazitləri 
öldürür. Yaşıl çay flavonoidlərlə 
zəngindir. Bu içki çox güclü anti-
oksidantdır. Professor bildirib ki, 
mən özüm qara çay içmirəm. Çünki 
o, zərərlidir, immuniteti zəiflədir. 
Yaşıl çay nə fermentləşir, nə də 
oksidləşir. Nəticədə immuniteti qal-
dırır. Ltiamin isə mədə və mədəaltı 
vəzidə somatoestatinin hasilinə 
(ifrazina) kömək edir. Beləcə 
mədəaltı vəzidən qaynaqlanan 
insulin hasilini tənzimləyir. Kələm 
ailəsindən olan bütün növlərdə 
çoxlu vitamin və mineral var. Amma 
brokkolini ya çiy, ya da bir az isti 
suda pörtlədib yemək lazımdır ki, 
sərbəst radikalları zərərsizləşdirsin. 
Ağciyərlərdəki, döş qəfəsindəki 
infeksiyanı aradan qaldırır, damar-
ların təmizlənməsinə kömək edir. 
Kollagen yaradır, sümüklər, dəri 
üçün faydalıdır. Zəncəfil iltihab 
əleyhinə təsir edir. Badamcıqların 
iltihabını, sümük, boğaz ağrılarını 

azaldır, qusmaya, ürəkbulanmaya 
qarşı təsirlidir. Toksinləri çıxarır, 
xolesterolu salır, immuniteti qaldırır. 
Viruslara qarşı davamlı təsiri var. İs-
panaq kalsium, maqnezium, dəmir, 
A vitamini, beta karotinlə zəngindir. 
İltihab əleyhinədir, immun sistemini 
artırır, təzyiqi sala bilir. Salatlarda 
çiy halda yeyilməlidir. Küküdə isə 
çox az odda, xəfif bişirilməlidir. 
Sitrus meyvələr malyariyada, virus 
xəstəliklərində orqanizmə kömək 
edir. Oksedantiv stresi aradan 
qaldırır. Qırmızı bolqar bibəri ən 
xeyirli bibərdir. Onda portağaldan 
2 dəfə çox vitamin C var. Həmçinin 
ağciyərlər üçün faydalı beta karotin 
var. Xərçənglə mübarizə aparır. 
Almada olan pektin mədə bağırsağa 
probiotik təsir göstərir. Bilirsiniz ki, 
bağırsaqlarımızda 80 milyard faydalı 
bakteriya var. Onları çoxaltmaq la-
zımdır. İmmuniteti də onlar qaldırır. 
Axşamlar bir ədəd alma yemək 
mədə bağırsağa çox kömək edir. Ən 
gözəl yeməklərdən biri çox enerji 
verən tutlardır. Xar tut, qırmızı tut, 
ağ tut zəngin vitamin mənbəyidirlər. 
Tərkibində C vitamini bol olduğun-
dan antioksidant təsir gücü var. 
Diabet xəstələri də istifadə edə bilər, 
şəkəri çox deyil. Soyuqdəyməyə, 
iltihaba xeyirlidir. Sarıkök anti iltihabi 
tərəvəzdir. Amma keyfiyyətli sarıkök 
qara istiotla bir yerdə qəbul olunma-
lıdır. Bu təsiri 17 qat artırır. Hər gecə 
bir qaşıq alma sirkəsi suda həll edib, 
içmək məsləhətdir. Mədə bağırsağa 
yaxşı təsir edir.

Bu tövsiyələrdən faydalanan hər 
kəs özünü koronavirusun həmləsinə 
qarşı hazır hiss edə bilər. Hazırda 
ölkəmizdə peyvəndləmə aparıl-
sa da, maska, məsafə və əllərin 
gigiyenası unudulmamalıdır. Yaxşı 
qidalanma, qorunma qaydalarına 
və tələblərə əməl etməklə, özünüzü 
COVID – 19-dan rahat şəkildə qo-
ruya bilərsiniz. Virusa yaxalansanız 
belə, yenə yuxarıdakı tövsiyələrdən 
istifadə etməklə, onu orqanizmə az 
zərərlə dəf edib normal həyata dönə 
bilərsiniz.

Zərifə BƏŞİRQIZI, 
 “Xalq qəzeti” 

Qidalanmaya diqqət etməklə virusun 
orqanizmə təsirini azaltmaq mümkündür

Ümumdünya Səhiyyə Təşkilatının (ÜST) Azərbaycan 
Nümayəndəliyinin rəhbəri Hande Harmancı deyib ki, 
hazırda bizi narahat edən növbəti məsələ COVID – 19-un 
yeni ştammlarının ortaya çıxmasıdır. O bildirib ki, Böyük 
Britaniyada meydana gələn yeni ştamm daha sürətlə 
yayılır: “Bu varianta bir çox ölkədə, o cümlədən Türkiyədə 
rast gəlinib. Yeni ştammın Azərbaycana gəlməməsi 
mümkün deyil. Mütləq Azərbaycana da gələcək. Bu da 
sürətli yoluxduran bir ştamm olduğu üçün yoluxma 
sayında yenidən artım görəcəyik”.

"Nizami irsi" Çində

�� Pekin Xarici Dillər Universitetinin 
Azərbaycan dili kafedrası ölkəmizdə 2021-ci ilin 
"Nizami Gəncəvi ili" elan olunması münasibətilə 
Pekin Xarici Dillər Universitetinin Azərbaycan dili 
kafedrası "Nizami irsi" layihəsinə start verib.

Kafedranın müdiri, filologi-
ya üzrə fəlsəfə doktoru Aqşin 
Əliyev bildirib ki, layihə bir il 

ərzində həyata keçiriləcək 
tərdbirlər silsiləsindən 
ibarət olacaq. Məqsəd 

Azərbaycanın dahi şairi 
Nizami Gəncəvinin irsini Çin 
ictimaiyyətinə daha yaxın-
dan tanıtmaq, eyni zaman-
da, Çin–Azərbaycan ədəbi 
əlaqələrində Nizami irsinin 
rolunu araşdırmaqdır.

A.Əliyevin sözlərinə görə, 
il ərzində Nizami Gəncəvi irsi 
haqqında Çin dilində elmi və 
publisistik məqalələrin dərci, 
sərgi və elmi konfransın 
təşkili, Nizaminin əsərlərinin, 
Azərbaycan və dünya nizami-
şünaslığına aid elmi araşdır-
maların Çin dilinə tərcüməsi 
həyata keçiriləcək, habelə 
nizamişünaslığın yaranması 
və inkişafı problemləri tədqiq 
ediləcək.

Qeyd edək ki, ÇXR 
Təhsil Nazirliyinin müvafiq 
qərarına əsasən, ölkənin 

ən nüfuzlu ali təhsil ocaq-
larından olan Pekin Xa-
rici Dillər Universitetində 
2018–2019-cu tədris ilindən 
etibarən Azərbaycan dili 
üzrə kadrlar hazırlanması-
na başlanılıb. Bütün Asiya 
məkanında Azərbaycan dili 
ixtisası üzrə tələbə qəbulu 
və Azərbaycan dili kafedra-
sı ilk dəfə PXDU-da təşkil 
olunub. Azərbaycan tərəfinin 
təşəbbüsü və dəstəyi ilə 
burada ötən illər ərzində 
dəfələrlə ölkəmizlə bağlı 
tədbirlər keçirilib. Azərbaycan 
həqiqətlərini, dilimizin və 
mədəniyyətimizin təbliğini 
elmi yolla reallaşdıran 
layihələr icra olunub. 

Hazırladı: 
M.MÜKƏRRƏMOĞLU, 

“Xalq qəzeti”


